
() ‘Uthman bin ‘Affan radhiyallahu ‘anhu
meriwayatkan bahawa Nabi sallallahu ‘alaihi
wasallam bersabda:

Sebaik-baik orang dalam kalangan kalian: dia
yang mempelajari al-Quran dan mengajarkannya
kepada orang lain.

Riwayat Ahmad dan para penulis Kutub Sittah.
Dalam satu riwayat oleh Ibn Majah: Daripada Sa‘d
(bin Abi Waqqas) dengan lafaz: Orang-orang yang
paling baik (bentuk plural), dan ia juga
diriwayatkan oleh Ibn Abi Dawud daripada Ibn
Mas‘ud dengan lafaz: Orang-orang yang paling
baik dalam kalangan kalian: dia yang membaca al-
Quran dan mengajar orang lain membacanya.

(2) ‘Abdullah bin Mas‘ud radhiyallahu ‘anhu ada
meriwayatkan bahawa Rasulullah sallallahu ‘alaihi

wasallam bersabda:

Sesiapa yang membaca satu huruf daripada
Kitabullah, maka dia mendapat satu hasanah, dan
tiap satu hasanah dilipat sepuluh kali ganda. Aku
tidak katakan Alif Lam Mim itu satu huruf,
sebaliknya Alif itu satu huruf, Lam itu satu huruf,

dan Mim juga satu huruf.

Riwayat at-Tirmidzi: hadith Hasan Sahih.

(8) ‘Umar bin al-Khattab radhiyallahu ‘anhu
meriwayatkan bahawa Nabi sallallahu ‘alaihi

wasallam bersabda:

Sesungguhnya Allah ta‘ala mengangkat beberapa
kaum dengan al-Quran, dan juga merendahkan

kaum lain dengannya.

Riwayat Muslim dan Ibn Majah.

(4) Abu Sa‘id al-Khudri radhiyallahu ‘anhu
meriwayatkan bahawa Rasulullah sallallahu ‘alaihi
wasallam bersabda:

Allah tabaraka wa ta‘ala berfirman: Sesiapa yang
memberi tumpuan kepada al-Quran hingga
kurang zikirnya dan doanya kepada Aku, pasti
Aku akan kurniakan padanya nikmat dan
ganjaran yang terbaik. Keutamaan kata-kata Allah
jika dibandingkan dengan kata-kata makhluk,
umpama keutamaan Allah jika dibandingkan
dengan sekalian makhluk ciptaan-Nya.

Riwayat at-Tirmidzi: Hasan Gharib.

() Abu Musa al-Asy‘ari radhiyallahu ‘anhu
meriwayatkan bahawa Rasulullah sallallahu ‘alaihi
wasallam bersabda:

Mumin yang membaca al-Quran umpama
utrujjah; baunya wangi dan rasanya sedap. Mu'min
yang tidak membaca al-Quran pula umpama
tamrah; ia tidak mempunyai bau namun rasanya
manis. Adapun munafiq yang membaca al-Quran,
dia umpama rayhanah; baunya wangi namun
rasanya pahit. Munafiq yang tidak membaca al-
Quran pula umpama hanzhalah; ia tidak
mempunyai bau bahkan rasanya pahit. Riwayat
lain menggunakan kata fajir pada tempat munafiq.
Riwayat Ahmad, al-Bukhari, Muslim, Abu Daud,
at-Tirmidzi, an-Nasa'i dan Ibn Majah.

(6) Anas radhiyallahu ‘anhu meriwayatkan bahawa
Rasulullah sallallahu ‘alaihi wasallam bersabda:

Mumin yang membaca al-Quran umpama
utrujjah; baunya wangi dan rasanya sedap. Mu'min
yang tidak membaca al-Quran pula umpama
tamrah; ia tidak mempunyai bau namun rasanya
manis. Adapun fajir yang membaca al-Quran, dia
umpama rayhanah; baunya wangi namun rasanya
pahit. Fajir yang tidak membaca al-Quran pula
umpama hanzhalah; rasanya pahit dan tidak
mempunyai bau. Teman yang salih umpama
peniaga misk, jika engkau tidak mendapat
tempiasnya, engkau dapat hidu baunya. Teman
yang buruk umpama penempa besi, jika engkau
tidak terkena bijihnya, engkau hidu pula asapnya.

Riwayat Abu Daud.

(7) ‘Alisyah radhiyallahu ‘anha meriwayatkan
bahawa Rasulullah sallallahu ‘alaihi wasallam telah
bersabda:

Orang vyang menguasai al-Quran akan
didampingi oleh para malaikat yang mulia. Orang
yang membaca al-Quran kemudian bacaannya
tersangkut-sangkut kerana ia sukar, maka dia
mendapat dua ganjaran.

Dalam riwayat lain: Orang yang membaca al-
Quran dan mengalami kesukaran.

Riwayat al-Bukhari, Muslim - dan ini lafaznya,
serta Abu Daud, at-Tirmidzi, an-Nasa’i dan Ibn
Majah.

(8) Abu Dzarr radhiyallahu ‘anhu mengatakan:
Wahai Rasulullah, berilah aku satu wasiat. Maka

Rasulullah bersabda:

Hendaklah engkau bertaqwa kepada Allah, kerana
tagwa merupakan pangkal seluruh agama.

Abu Dzarr berkata lagi: Wahai Rasulullah,
tambahkan lagi wasiat untukku.

Balas Rasulullah: Hendaklah engkau membaca al-
Quran, kerana al-Quran merupakan cahaya untuk
engkau di bumi dan di langit.

Riwayat Ibn Hibban dan beliau menghukumnya
Sahih dalam satu hadith yang panjang. Turut
meriwayatkannya: Ibn adh-Dhurais dan Abu Ya'la.

Manakala Abu Sa‘id al-Khudri meriwayatkan
sabda Nabi: Hendaklah engkau bertagwa kepada
Allah kerana ia menghimpun segala kebaikan.
Hendaklah engkau selalu mengingati Allah dan
membaca al-Quran kerana ia menjadi cahaya buat
engkau di bumi, dan sebab agar nama engkau
disebut di langit. Tutup mulut engkau melainkan
untuk menuturkan kebaikan, dengan demikian
engkau mampu mengelak hasutan syaitan.

(9) Jabir radhiyallahu ‘anhu meriwayatkan bahawa
Nabi sallallahu ‘alaihi wasallam bersabda:

Al-Quran pemberi syafaat yang diterima, serta
saksi yang terpercaya. Sesiapa yang meletakkan
al-Quran di hadapannya sebagai pemimpin, maka
ia akan memimpinnya ke syurga. Sesiapa yang
meletakkan al-Quran di bahagian belakang dan
mengabaikannya, maka ia akan mengheretnya ke
neraka.

Riwayat Ibn Hibban dalam Sahihnya, dan al-
Baihaqi dalam Syu‘ab al-Iman daripada Ibn
Mas‘ud.

(10) Abu Umamah al-Bahili radhiyallahu ‘anhu
meriwayatkan bahawa Rasulullah sallallahu ‘alaihi
wasallam bersabda:

Bacalah al-Quran, kerana ia memberi syafaat
kepada pembacanya di hari kiamat kelak. (al-
Hadith)

Riwayat Muslim.

(11) Sahl bin Mu‘adz al-Juhani meriwayatkan
daripada ayahnya radhiyallahu ‘anhu bahawa
Rasulullah sallallahu ‘alaihi wasallam bersabda:

Sesiapa yang membaca al-Quran dan
mengamalkan isi kandungannya maka ibu
bapanya akan dipakaikan mahkota pada hari
kiamat kelak, sinarannya lebih indah daripada
sinaran mentari dalam rumah-rumah di dunia,
bayangkan pula hebatnya ganjaran pembaca dan
pengamal al-Quran?

Riwayat Abu Daud, dan al-Hakim yang
menghukum: Sahih al-Isnad.

(12) Abu Buraidah radhiyallahu ‘anhu telah
meriwayatkan bahawa Rasulullah sallallahu ‘alaihi
wasallam bersabda:

Sesiapa yang membaca al-Quran, mempelajari dan
mengamalkan isi kandungannya, nescaya ibu dan
ayahnya akan dipakaikan mahkota daripada cahaya
yang bersinar umpama mentari, lalu diberi dua
pakaian yang tidak mampu dibeli oleh penduduk
dunia, hingga mereka bertanya: Mengapa kami
dipakaikan sebegini? Dikatakan kepada mereka:
Kerana usaha anak mereka mendalami al-Quran.

Riwayat al-Hakim: Sahih menurut syarat Muslim.

(18) Abu Hurairah radhiyallahu ‘anhu telah
meriwayatkan bahawa Rasulullah sallallahu ‘alaihi
wasallam bersabda:

Pembaca al-Quran akan dibangkitkan pada hari
kiamat kelak, lalu al-Quran berkata: Wahai tuhan,
hiasilah dia. Maka dia dipakaikan mahkota
kemuliaan, dan al-Quran berkata: Wahai tuhan,
tambahkan lagi. Lalu dia dipakaikan pula baju
kemuliaan. Al-Quran berkata lagi: Wahai tuhan,
redhailah dia. Maka tuhan pun meredhainya.
Pembaca al-Quran diberitahu: Bacalah al-Quran,
dan naiklah ke martabat yang lebih tinggi. Dengan
setiap ayat yang dibacanya, dia mendapat satu
hasanah.

Riwayat at-Tirmidzi: katanya hadith Hasan. Turut
diriwayatkan oleh Ibn Khuzaimah, dan al-Hakim
yang menghukum: Sahih al-Isnad.

(14) ‘Abdullah bin ‘Amru bin al-‘As radhiyallahu
‘anhuma meriwayatkan bahawa Rasulullah
sallallahu ‘alaihi wasallam bersabda:

Akan diumumkan (di hari kiamat kelak) kepada
pembaca al-Quran: Bacalah al-Quran dan naiklah
ke darjat yang lebih tinggi, dan alunkanlah ia
dengan tartil seperti yang engkau lakukan semasa
di dunia. Ganjaran engkau dikira dengan bilangan
ayat yang engkau baca.

Riwayat at-Tirmidzi: hadith Hasan Sahih, juga
Abu Daud, Ibn Majah, dan Ibn Hibban dalam
Sahihnya.

(15) Ibn ‘Umar radhiyallahu ‘anhuma meriwayatkan
bahawa Rasulullah sallallahu ‘alathi wasallam
bersabda:

Tidak dibenarkan untuk merasa hasad kepada
sesiapa, melainkan kepada dua golongan: orang
yang diberikan pengetahuan mengenai al-Quran
lalu dia melakukan giyam di waktu malam dan
siang, serta orang yang diberi rezeki berupa harta

yang banyak, lalu dia bersedekah di waktu malam
dan siang.

Riwayat al-Bukhari dan Muslim.

(16) Abu Hurairah radhiyallahu ‘anhu telah
meriwayatkan bahawa Rasulullah sallallahu ‘alaihi
wasallam bersabda:

Tidak dibenarkan hasad melainkan terhadap dua
golongan, pertama: orang yang Allah kurniakan
pengetahuan mengenai al-Quran lalu dia
membacanya pada malam dan siang hari hingga
didengari oleh jirannya, lalu jiran itu berkata:
Alangkah beruntungnya jika aku dikurniakan
dengan apa yang ada padanya. Kedua: orang yang
Allah kurniakan harta yang banyak, lalu dia
menghabiskan harta tersebut dengan cara yang
haq, hingga ada orang berkata: Alangkah
beruntungnya jika aku dikurniakan dengan apa
yang ada padanya, dan aku lakukan apa yang dia
lakukan.

Riwayat al-Bukhari.




(0)

adkhal

28 pdad) Cuaall

by e ) Lo ) Jgr) JB JB Leges JUs ) ) oo ol 09
5 s 0 LS J&@cg%\é@ﬁjcﬁy\@ﬁ\&}@%‘ﬁw@
o2y ¢ Lagh 4 ply (U5 1 amy slas) 0T 13 Jor) I Ol 0
g i (ol Ly ) g i) 3Ll ) g 10 052

By b Y sl saly sV 3 bl ol allon g i oy
&> g i VLA gy s L s ) JB 51 3ol o 58
O Jo B o) ol 3L o oS0 By & s Y Sl s s
P T ol oy AP o Opsit Ny il phse Y bl L)
B g oy il o Ay o 52 600 g dl ey

.g)k&f@ﬂ\djw&ﬂ}:} ois Lag




(17) Ibn ‘Umar radhiyallahu ‘anhuma meriwayatkan
bahawa Rasulullah sallallahu ‘alaihi wasallam
bersabda:

Terdapat tiga golongan yang tidak merasa takut
dengan kengerian hari kiamat, dan tidak
menjalani hisab, mereka berada atas dataran misk
hingga semua makhluk selesai dihisab. Pertama:

Orang yang membaca al-Quran dengan tujuan
mencari redha Allah, bila dia menjadi imam solat,
para makmum redha dengannya. Kedua: Muazzin
yang selalu melaungkan azan solat dengan tujuan
mencari redha Allah. Ketiga: Hamba yang
menjaga hubungan baik antara dirinya dan
tuhannya, juga antara dirinya dan tuannya.

Riwayat at-Tabarani dalam al-Mu'jam al-Awsat
dan as-Saghir dengan isnad la ba'sa bihi, juga
dalam al-Mu'jam al-Kabir dengan lafaz yang
hampir sama, dengan tambahan: Ibn 'Umar
radhiyallahu 'amhuma mengatakan: Jika aku tidak
mendengarnya sendiri daripada Rasulullah sekali, dua
kali hingga beliau menyebut tujuh kali, nescaya
aku tidak akan menyebarkannya. Lafaz dalam al-
Mu'jam al-Kabir seperti yang ada dalam al-Jami'
as-Saghir: Tiga golongan di atas dataran misk
pada hari kiamat, mereka tidak merasa takut dan
tidak beredar melainkan setelah selesai hisab:
Orang yang mempelajari al-Quran lalu dia
melakukan giyam demi keredhaan Allah, orang
yang melaungkan azan lima waktu demi
keredhaan Allah dan ganjaran dari-Nya, dan
orang yang berstatus hamba abdi di dunia, namun
itu tidak menghalang dirinya daripada mentaati
Allah.

(18) Abu Hurairah radhiyallahu ‘anhu telah
meriwayatkan bahawa Rasulullah sallallahu
‘alaihi  wasallam pernah mengutus suatu
kumpulan yang agak ramai, namun sebelum itu
baginda menguji bacaan dan hafazan al-Quran
mereka, apabila tiba giliran seorang lelaki yang
paling muda dalam kalangan mereka, baginda
bersabda:

Apa yang engkau hafaz wahai fulan? Lelaki itu
menjawab: Saya hafaz surah sekian dan surah
sekian, termasuk surah al-Baqarah. Baginda
bertanya: Engkau hafaz surah al-Baqarah? Balas
lelaki itu: Benar. Maka baginda memerintahkan:
Pergilah ke tempat yang aku utuskan kamu, kamu
adalah pemimpin bagi kumpulan ini. Seorang
lelaki lain berkata: Demi Allah, tidak ada sebab
lain yang menghalang aku daripada mempelajari
surah al-Baqarah melainkan khuatir aku tidak
mampu membacanya dalam solat. Mendengar
itu, baginda pun bersabda: Pelajarilah al-Quran
dan bacalah ia. Perumpamaan al-Quran bagi
orang yang mempelajarinya lalu membacanya
semasa melakukan qgiyam, seperti bekas yang
penuh dengan misk, harumannya tersebar ke
semua penjuru. Bagi yang mempelajari al-Quran
dan tidak membacanya dalam qiyam, seperti
bekas yang dipenuhi misk namun ia tertutup rapat.

Riwayat at-Tirmidzi: katanya Hadith Hasan, dan ini
lafaznya. Juga diriwayatkan oleh Ibn Majah dengan
versi ringkas, dan Ibn Hibban dalam Sahihnya.

(19) ‘Abdullah bin ‘Amru radhiyallahu ‘anhu
meriwayatkan bahawa Rasulullah sallallahu ‘alaihi
wasallam bersabda:

Sesiapa yang membaca al-Quran, maka dia
seolah-olah mendekati darjat kenabian kecuali dia
tidak menerima wahyu. Tidak selayaknya
seseorang pembaca al-Quran menyombong diri
dan melakukan maksiat, sedangkan mulutnya
membaca Kalam Allah.

Riwayat al-Hakim: Sahih al-Isnad.

(20) Juga ‘Abdullah bin ‘Amru bin al-‘As telah
meriwayatkan bahawa Rasulullah sallallahu ‘alaihi
wasallam bersabda:

Puasa dan al-Quran memberi syafaat kepada
hamba. Puasa berkata: Wahai tuhan, aku
menyebabkan dia tidak makan dan minum di
siang hari, izinkanlah agar aku memberikannya
syafaat. Al-Quran juga berkata: Aku pula
menyebabkan dia tidak tidur pada waktu malam,
izinkanlah aku untuk memberikannya syafaat,
lalu kedua-duanya diizinkan.

Riwayat Ahmad dan Ibn Abi ad-Dunya dalam
kitab al-Ju’, at-Tabarani dalam al-Mu‘jam al-Kabir,
al-Hakim - dan ini lafaznya: katanya Sahih
mengikut syarat Muslim.

(21) Abu Dzarr radhiyallahu ‘anhu meriwayatkan
bahawa Rasulullah sallallahu ‘alathi wasallam

bersabda:

Kamu tidak mampu kembali menemui Allah
dengan sesuatu yang lebih baik daripada apa yang
keluar dan zahir daripada sisi-Nya; al-Quran.

Riwayat al-Hakim: Sahih, dan Abu Daud dalam al-
Marasil.

(22) Anas radhiyallahu ‘anhu meriwayatkan
bahawa Rasulullah sallallahu ‘alaithi wasallam
bersabda:

Allah mempunyai hamba-hamba istimewa dalam
kalangan manusia. Para sahabat bertanya:
Siapakah mereka wahai Rasulullah? Baginda
menjawab: Ahl al-Quran merupakan Ahlullah,
merekalah hamba-hamba-Nya yang istimewa.

Riwayat an-Nasa’i, Ibn Majah, al-Hakim, dan al-
Mundziri menghukumnya sahih.

(23) Ibn ‘Abbas radhiyallahu ‘anhuma berkata:

Sesiapa yang membaca al-Quran tidak akan
ditimpa penyakit nyanyuk, demikian maksud
firman Allah: Kemudian Kami jadikan golongan
berumur panjang itu pada kedudukan yang paling
rendah, melainkan yang beriman, yakni kecuali
yang membaca al-Quran.

Riwayat al-Hakim, Sahih al-Isnad di sisinya.

(24) Ibn ‘Abbas radhiyallahu ‘anhuma meriwayatkan
bahawa Rasulullah sallallahu ‘alaihi wasallam
bersabda:

Para pembesar dalam kalangan umatku: golongan

pengamal al-Quran dan penjaga malam (untuk
beribadah).

Riwayat al-Baihaqi dalam Syu‘ab al-Iman, dan Ibn
Abi Dunya.

(25) ‘Abd ar-Rahman bin Syibl al-Ansari
radhiyallahu ‘anhu meriwayatkan bahawa Nabi
sallallahu ‘alaihi wasallam bersabda:

Hendaklah kalian membaca al-Quran dan
beramal dengannya. Jangan menjauhinya, tapi
jangan melampau-lampau pula dengannya.
Jangan jadikan ia perniagaan, dan alat
mengumpul harta dan kemasyhuran.

Riwayat Ahmad, Abu Yala, at-Tabarani dan al-
Baihaqi.

(26) ‘Imran bin Husain radhiyallahu ‘anhu
menceritakan bahawa beliau pernah melihat
seorang qari membaca al-Quran, lalu dia berdoa
kemudian mengucapkan istirja’. Maka ‘Imran
teringat akan sabda Nabi:

Sesiapa yang membaca al-Quran, hendaklah dia
memohon balasan dan ganjaran daripada Allah
atas bacaannya. Pada suatu masa, akan ada
golongan yang membaca al-Quran namun
mereka meminta-minta balasan dan ganjaran
daripada manusia atas bacaan mereka.

Riwayat at-Tirmidzi, Hasan di sisinya.

(27) Abu Hurairah radhiyallahu ‘anhu telah
meriwayatkan bahawa Rasulullah sallallahu ‘alaihi
wasallam bersabda:

Orang yang tidak melagukan al-Quran, bukan
daripada kalangan kami.

Riwayat al-Bukhari, Ahmad, Abu Daud, Ibn
Hibban dan al-Hakim.

Jumhur ulama berpendapat bahawa frasa (= A
(tidak melagukan al-Quran) bermakna tidak
membaca al-Quran dengan suara yang merdu,
manakala ulama lain mengatakan maksudnya
ialah tidak merasa cukup dengan al-Quran.

(28) Buraidah radhiyallahu ‘anhu meriwayatkan
bahawa Rasulullah sallallahu ‘alaihi wasallam

bersabda:

Sesiapa yang membaca al-Quran sebagai alat
untuk makan harta manusia, kelak di hari kiamat
dia akan dibangkitkan dengan wajahnya berupa
tulang yang tidak berdaging.

Riwayat al-Baihaqi.

(29) ‘Aisyah radhiyallahu ‘anha meriwayatkan
bahawa baginda Nabi ‘alathissolah wassalam
bersabda:

Bacaan al-Quran dalam solat lebih utama
daripada bacaan al-Quran di luar solat. Bacaan al-
Quran di luar solat lebih utama daripada tasbih
dan takbir. Tasbih pula lebih utama daripada
sedekah, dan sedekah lebih utama daripada puasa,
dan puasa itu benteng daripada terkena api
neraka.

Riwayat ad-Daraqutni dalam al-Afrad, dan al-
Baihaqi dalam Syu‘ab al-Iman.




(0)

ackhal
D sl

Sl Gioall 36 3 O3 813 loin ) ol o p ol 9
oy Al Yl o Laolias il 3 sl g s
ey (k) oly

(30) Aus bin Abi Aus ath-Thagafi meriwayatkan
secara marfu’ yakni Rasulullah sallallahu ‘alaihi
wasallam bersabda:

Seseorang yang membaca al-Quran dengan
perantara lain selain mushaf boleh mendapat
seribu darjat, namun jika dia membaca al-Quran
menggunakan mushaf, ganjarannya digandakan
hingga dua ribu darjat.

Riwayat at-Tabarani dan al-Baihaqi.

(31) ‘Abdullah bin ‘Amru radhiyallahu ‘anhuma
meriwayatkan secara marfu’ yakni Rasulullah
sallallahu ‘alaihi wasallam bersabda:

Bacalah al-Quran sehingga khatam dalam
tempoh sebulan, bacalah al-Quran sehingga
khatam dalam tempoh dua puluh malam, bacalah
al-Quran sehingga khatam dalam tempoh 7 hari.
Jangan lakukan dalam tempoh yang kurang
daripada itu.

Riwayat al-Bukhari, Muslim dan Abu Daud.

(32) ‘Abdullah bin ‘Amru meriwayatkan bahawa
Rasulullah sallallahu ‘alaihi wasallam bersabda:

Bacalah al-Quran selagi ia menghalang engkau
daripada maksiat. Jika al-Quran tidak dapat
menghalang engkau daripada maksiat, maka
sebenarnya engkau tidak membacanya pun.

Riwayat ad-Dailami dalam Musnad al-Firdaus.

(33) Buraidah radhiyallahu ‘anhu meriwayatkan
bahawa Rasulullah sallallahu ‘alaihi wasallam
bersabda:

Bacalah al-Quran dengan nada yang sayu,
sesungguhnya al-Quran diturunkan dengan nada
yang sayu.

Riwayat Abu Ya'a, at-Tabarani dalam al-Mu‘jam
al-Awsat, dan Abu Nu‘aim dalam al-Hilyah.

(34) Jundub bin Junadah radhiyallahu ‘anhu
meriwayatkan bahawa Rasulullah sallallahu ‘alaihi
wasallam bersabda:

Bacalah al-Quran selagi hati kamu masih ingin.
Apabila kamu merasa sebaliknya, berhentilah
sebentar.

Riwayat Ahmad, al-Bukhari, Muslim dan an-
Nasa’i.

(85) Abu Umamah radhiyallahu ‘anhu telah
meriwayatkan bahawa Nabi sallallahu ‘alaih:
\ wasallam bersabda:

Bacalah al-Quran, sesungguhnya Allah tidak
mengazab hati yang menampung al-Quran.

Riwayat Tammam.

(36) Anas radhiyallahu ‘anhu meriwayatkan bahawa
Rasulullah sallallahu ‘alaihi wasallam bersabda:

Al-Quran merupakan kemewahan yang tiada
kefakiran selepasnya, tiada kemewahan tanpanya.

Riwayat Abu Ya‘la.

(87) ‘Umar bin al-Khattab radhiyallahu ‘anhu
meriwayatkan bahawa Rasulullah sallallahu ‘alaihi
wasallam bersabda:

Al-Quran mengandungi sejuta dan dua puluh
tujuh ribu huruf. Lelaki yang membacanya
dengan sabar dan pengharapan, maka dia diberi
ganjaran seorang bidadari bagi setiap huruf.

Riwayat at-Tabarani dalam al-Mu‘jam al-Awsat.

(38) Seseorang meriwayatkan bahawa Nabi
sallallahu ‘alaihi wasallam bersabda:

Al-Quran merupakan sinaran cahaya yang terang
benderang, ingatan yang bijaksana, dan titian
yang lurus.

Riwayat al-Baihaqi.

(89) ‘Ali bin Abi Talib radhiyallahu ta'ala ‘anhu

meriwayatkan bahawa Rasulullah sallallahu ‘alaihi
wasallam bersabda:

Al-Quran merupakan penawar.

Riwayat al-Qudha‘i.

(40) Anas bin Malik radhiyallahu  ‘anhu
meriwayatkan bahawa Rasulullah sallallahu ‘alaihi
wasallam bersabda:

Ahl al-Quran pemimpin penghuni syurga.
Riwayat adh-Dhiya’ al-Maqdisi.

Pengarang rahimahullah berkata: Dengan itu,
selesai sudah penulisan 40 hadith ini. Cukuplah
Allah buatku, dan Dia sebaik-baik pembantu.

